
Domat, ils 19 d’october 2021 

 
  
 

Communicaziun a las medias 
 

  

La Regenza grischuna ed il Cussegl grond visitan 
l’EMS-CHEMIE 
 

Mardi passà han visità il Cussegl grond e l’entira Regenza grischuna 
l’EMS-CHEMIE a Domat. Magdalena Martullo, interpren didra da l’EMS 
e cussegliera naziunala dal Grischun, e Bernhard Me rki, president dal 
cussegl d’administraziun, han beneventà persunalmai n ils giasts a 
l’inscunter tradiziunal. Suenter ils misterius «dri nks da MINT», in 
pitschen refrestg preparà da las emprendistas e dal s emprendists da 
l’EMS, han las visitadras ed ils visitaders survegn ì in’invista en la 
gronda forza innovativa ed ils plans d’investiziun impressiunants da 
la pli gronda pajataglia dal Grischun. Durant la ts chaina communabla 
han las preschentas ed ils preschents nizzegià la p ussaivladad da sa 
barattar animadamain e tgirar ils buns contacts. 
 
Igl è tradiziun che l’EMS-CHEMIE AG envida durant mintga perioda d’uffizi il Cussegl 
grond e la Regenza grischuna ad in inscunter sin l’areal da l’EMS per promover il barat 
d’ideas e tgirar ils contacts. Suenter che l’occurrenza ha stuì vegnir annullada l’onn 
2020 sin fundament da corona, han las parlamentarias ed ils parlamentaris dal 
Grischun sco er ils commembers da la Regenza grischuna gugent dà suatientscha a 
l’invit da quest onn. 
 
En ses pled da bainvegni ha il president dal cussegl d’administraziun Bernhard Merki 
suttastritgà la relaziun adina fitg fritgaivla tranter la pli gronda e pli veglia interpresa 
d’industria dal Grischun e las autoritads chantunalas. Gia l’onn 1942, curt suenter ch’ils 
implants da producziun da l’anteriura «Holzverzuckerungs AG» èn vegnids prendids en 
funcziun, era l’EMS la pli gronda patruna e furmatura d’emprendistas e d’emprendists 
en il chantun. Quai è stà pussaivel mo grazia a la collavuraziun fitg averta ed ordvart 
constructiva cun las autoritads dal Grischun che han beneventà fermamain 
l’industrialisaziun progredenta. 

Era l’interprendidra da l’EMS, Magdalena Martullo, ha accentuà en sia preschentaziun 
da l’interpresa sia persvasiun areguard Domat sco lieu da l’interpresa ed ha engrazià a 
las deputadas ed als deputads sco er als cussegliers guvernativs preschents per la 
buna ed impurtanta collavuraziun. Ella ha explitgà ils facturs decisivs che rendan Domat 
attractiv sco lieu per l’EMS en la cumparegliaziun internaziunala, cunzunt l’access als 
martgads internaziunals, il persunal bain scolà, in provediment d’energia segir, ina 
chargia fiscala moderada e pauca birocrazia. En tut ils lieus, nua che l’EMS è 
posiziunada en Svizra, tutga ella tar las pajataglias essenzialas. «Il stretg contact ed in 
dialog cuntinuà èn fitg impurtants per omaduas varts», ha ditg la scheffa da l’EMS en 
ses pled. Quai saja er ina da las premissas, per che l’EMS craja era vinavant vi da 
Domat sco lieu da producziun ed investeschia ils proxims tschintg onns 300 milliuns 
francs, creond almain 50 ulteriuras plazzas da lavur e d’emprendissadi. 
 

Durant il gir tras las ovras da Domat han las parlamentarias ed ils parlamentaris dal 
Grischun sco er ils commembers dal cussegl guvernativ pudì guardar cun agens egls 
las innovaziuns dal lieu da producziun Domat cun ina bilantscha negativa da CO2. Ina 
revoluziun è il pli nov implant da producziun sviluppà da l’EMS sezza. El dovra mo anc 
la mesadad da l’energia ed in terz damain plazza che ses antecessurs, ma 
producescha trais giadas tant material sintetic spezial ad onn. Ed il meglier: fin l’onn 
2025 vegnan mess en funcziun anc dus ulteriurs da quests implants da producziun 
ordvart economics dal punct da vista energetic. 
 

Che l’EMS-CHEMIE na producescha dentant betg mo granulats da material sintetic, 
mabain schlia er ils problems da sias clientas e ses clients han cumprovà ils spezialists 
da l’EMS dal sectur svilup d’applicaziuns a maun d’in idrometer. Quel producescha la 
clientella da nov cun in material sintetic d’auta tecnologia da l’EMS resistent a la 
temperatura e cumpatibel cun la qualitad d’aua da baiver. Grazia a l’EMS ha ella pudì 
sbassar il pais da l’idrometer per 40% ed ils custs per 20%. 
 

In veritabel «monument» per ils plans d’investiziun impressiunants da l’EMS è dentant il 
nov magasin cun regals auts ch’è cun 45 meters autezza il pli aut magasin da quest 
gener en Svizra. El vegn prendì en funcziun anc quest onn. La logistica da l’EMS 
spedescha mintg’onn in quart milliun palettas cun products da l’EMS en tut il mund. Da 
remartgar è che las spediziuns da surmar ed 80% da las materias primas vegnan 
transportadas sin binaris! 
 

La pli auta Grischuna, la presidenta dal Cussegl grond Aita Zanetti, ha engrazià a 
l’EMS-CHEMIE per ses engaschi per il chantun sco patruna, furmatura d’emprendistas 
ed emprendists, pajataglia e purschidra d’offertas socialas e culturalas. 

 
Fotos : Fotos d’auta resoluziun pudais Vus telechargiar sut il suandant link: 
www.ems-group.com/ftp/Kommunikation/Besuch_Grosser-Rat_und_Regierung-GR.zip 

Foto da gruppa cun tut las participantas ed ils participants da la visita dal Cussegl grond 
e da la Regenza grischuna. 
 

 
 

Las emprendistas ed ils emprendists da l’EMS han maschadà drinks colurads vaira 
misterius en la bar da labor da l’EMS (d.s.a.d Il president da la Regenza grischuna 
Mario Cavigelli, EMS CEO Magdalena Martullo, la presidenta dal Cussegl grond dal 
Grischun Aita Zanetti, il president dal EMS cussegl d’administraziun Bernhard Merki. 

L’atmosfera è stada buna durant la visita tradiziunala dal Cussegl grond e da la 
Regenza grischuna en l’EMS-CHEMIE (scheffa da l’EMS Magdalena Martullo, 
president da la Regenza grischuna Mario Cavigelli). 

 
Ina revoluziun en la producziun: il nov implant da producziun sviluppà da l’EMS 
dovra la mesadad da l’energia ed in terz damain plazza ch’ils implants d’enfin qua, 
producescha però trais giadas tant material sintetic ad onn. 

Cun remplazzar il metal tras material sintetic spezial da l’EMS ha il pais per 
element da construcziun pudì vegnir sbassà per 40% ed ils custs per 20%. 
 

 
 

Il quart magasin cun regals auts che l’EMS vegn a prender en funcziun il december 
è cun 45 meters autezza il pli aut magasin da quest gener en Svizra. El è il punct da 
partenza per las investiziuns d’engrondiment da 300 milliuns francs da l’EMS a Domat. 


